
Bases para a concesion de axudas dentro do programa de emerxencia social municipal 2023

Por acordo do Pleno da Corporacion de data 23 de decembro de 2022 prestouse aprobacion as seguintes bases e
convocatoria para a concesion de axudas dentro do programa de emerxencia social municipal 2023, no marco establecido
na Ordenanza Municipal reguladora da concesion de subvenciéns do Concello de Oroso publicada no BOP nimero 246 de
data 29 de decembro de 2022 e incluidas nas Bases de Execucion do Orzamento Municipal do Concello de Oroso para o
exercicio de 2023, que son obxecto de publicacion:

BASES PARA A CONCESION DE AXUDAS DENTRO DO PROGRAMA DE EMERXENCIA SOCIAL MUNICIPAL 2023.
1.-OBXECTO E MODALIDADES.

De conformidade co disposto na Lei 38/2003 Xeral de Subvencions, é obxecto destas bases a regulacion das axudas
municipais para paliar situacions de emerxencia social de persoas ou familias residentes no concello de Oroso.

Entendese por axudas de emerxencia social ao conxunto de axudas e prestaciéns econémicas destinadas a paliar ou
resolver, por si mesmas ou complementariamente con outros recursos e prestacions, situacidons de emerxencia social e
previr situacions de exclusion social.

A finalidade destas axudas € dar resposta a situaciéns puntuais de necesidade xeradas por unha emerxencia individual

e/ou familiar. Sempre e cando exista unha carencia de medios econémicos para satisfacer a necesidade e factores de
risco social.

1.1 Distinguense dentro das axudas de emerxencia social dias modalidades:

a) Axudas de emerxencia temporal, con caracter periédico e duracién determinada.

b) Axudas de emerxencia de pago uUnico, con caracter puntual.
Ambas deberan estar motivadas por causas excepcionais, urxentes e previsiblemente irrepetibles.
1.2 Considéranse situacions de emerxencia social os seguintes supostos:

a. Falta de cobertura minima das necesidades basicas de caracter persoal: alimento, vestido, produtos de hixiene,
coidados basicos das persoas e débedas ocasionadas por estes mesmos conceptos.

b. Falta de solvencia econémica para a conservacion do uso da vivenda habitual asi como para saldar débedas

por este concepto: alugueiro, fianza e aquelas que por valoracion técnica se estime necesario no referente ao
mantemento e conservacién da vivenda.

c. Falta de solvencia econémica para o abono da subministraciéns da vivenda habitual: auga, luz e gas, incluida a
alta inicial ou ben a producida despois dun corte dos subministros

d. Falta de cobertura econémica para la adquisicion de equipamento basico para o fogar tales como mobiliario, elec-
trodomésticos e enxoval doméstico de primeira necesidade, asi como a mellora das condiciéns de habitabilidade
da vivenda habitual.

e. Falta de solvencia econémica para gastos médico-sanitarios e farmacéuticos de caracter urxente e débedas
ocasionadas por este mesmo concepto.

f. Falta de cobertura econémica para o pago dun lugar alternativo de aloxamento, cando € inviable a permanencia
da persoa no seu domicilio habitual por unha situacion de catastrofe, ou por unha situacién persoal, familiar,
sanitaria e/ou social. Tamén pola falta de dispoiiibilidade de centros para cubrir a necesidade de aloxamento
tales como: residencias, centros para persoas con diversidade funcional, centros para mulleres e doutra tipoloxia

Esta axuda sera de caracter transitorio ata a concesion dun recurso de aloxamento definitivo publico ou privado.

g. Falta de cobertura econémica para a cobertura de gastos de libros de texto e material escolar da educacion non
universitaria.

h. Falta de solvencia econémica para afrontar outros gastos excepcionais derivados da cobertura de necesidades
non recollidas nos anteriores apartados.

1.3 Tipos de axudas
A.1) Axuda para necesidades basicas: alimentos, vestido, produtos de hixiene e coidados basicos das persoas

A.2) Axuda para pagos de alugueiro, fianza, desafiuzamento e aquelas que por valoracién técnica se estimen necesa-
rias no referente ao mantemento e conservacion da vivenda.

A.3) Axuda para pago de subministracions basicas da vivenda: auga, luz e gas, incluida a alta inicial ou ben a producida
despois dun corte dos subministros.

A.4) Axudas para adquisicién de equipamento de primeira necesidade (mobiliario, electrodomésticos e enxoval domés-
tico) e a mellora das condiciéns de habitabilidade da vivenda habitual.

A.5) Axuda para a cobertura de gastos médico-sanitarios e farmacéuticos de caracter urxente e débedas ocasionadas
por estes mesmos conceptos.

A.6) Axuda para o pago dun lugar alternativo e temporal de aloxamento.
A.7) Axuda para a adquisicién de libros e material escolar da educacion non universitaria.

A.8) Axuda econdémica derivada doutros gastos excepcionais derivados da cobertura de necesidades non recollidas e
nos anteriores apartados. Esta destinada a previr situaciéns de exclusién social e favorecer a normalizacion da
situacion socioeconémica das persoas e as familias.

1.4 - Partida orzamentaria e importe maximo das axudas.

As axudas reguladas nestas bases imputarase contra a partida orzamentaria 241.489.00 do orzamento de gastos do
exercicio pola contia maxima de 20.000 euros anuais.

2.- PERSOAS BENEFICIARIAS.

Poderan ser beneficiarias destas axudas as persoas ou unidades familiares de convivencia residentes no municipio
de Oroso, que carezan de medios econdmicos e nas que concorran factores de risco social e precisen dunha axuda para
satisfacer a suas necesidades bdsicas sempre como un apoio a intervencion social.

Entendese como unidade familiar 6 nicleo de convivencia de 2 ou mais persoas vinculadas por matrimonio ou outra
forma de relacién analoga a conxugal, adoptiva ou de consanguinidade ata o terceiro grao e de afinidade ata o segundo.

O grao de parentesco contarase a partir da persoa beneficiaria.

Cando por causa de forza maior unha familia vese obrigada a residir con outra non perdera a condicién de unidade
econdémica independente.

3.-REQUISITOS

3.1.-Estar empadroado/a no termo municipal de Oroso cunha antelacién minima de seis meses a solicitude. Poderan
estar exentas deste periodo minimo aquelas persoas ou familias sempre que o persoal técnico de traballo social dos servi-
Z0s sociais valore tecnicamente no informe social a existencia dunha situacion de grave emerxencia que poda desencadear
un proceso de exclusion social pola concorrencia dalgun dos factores recollidos no art. 3.1 da Lei 10/2013 de Inclusion
Social de Galicia.

3.2 Ter cumpridos os 18 anos ou ter reconecida a emancipacion legal. Este Iimite de idade quedara exceptuado para
quen non ten a dita idade, reina o resto dos requisitos, € se atope nalgunha das seguintes situacions:

a. Ter economicamente a seu cargo a outras persoas menores de idade ou persoas adultas con discapacidade ou
en situacién de dependencia.

b. Estar nunha situacion de orfandade absoluta sen dereito a prestacion

c. Ter constituida unha unidade de convivencia independente polo menos cun ano de antelacion
d. Sexan vitimas de violencia de xénero ou de violencia doméstica

e. Proceder de institucions de proteccion ou reeducacion de menores

3.2.— Que polo caracter aprémante da necesidade se requira unha intervencién inmediata e urxente, que non se poda
resolver coa premura necesaria con outras axudas publicas destinadas @8 mesma finalidade polos prazos establecidos para
a sua tramitacion.

3.3.-Non ter acceso a axudas destinadas @ mesma finalidade doutros organismos, entidades o Administraciéns pu-
blicas que cubran a totalidade da necesidade pola que se solicita a prestacion (tera caracter subsidiario con respecto a
calquera outra axuda ou prestacion publica destinada a mesma finalidade).

3.4.—Non disponer de bens mobles ou inmobles, distintos & vivenda habitual, sobre os que se posta dereito de pro-
piedade, usufruto ou calquera outro, que polas suas caracteristicas, valoracion, ou posibilidade de explotacién ou venta,
indique a existencia de medios suficientes para atender a necesidade pola que se solicita a axuda.

3.6.—Carencia de medios econdmicos para facer fronte & necesidade de urxencia, de acordo co artigo 5.

3.7.—Que no existan familiares obrigados legalmente a prestar alimentos e con posibilidades reais de prestarlles auxilio
econdémico. Quedan eximidos deste requisito aqueles solicitantes nos que se prevea que esta obrigacion non se poda facer
efectiva polas relacions familiares deterioradas, inexistentes, malos tratos familiares, o circunstancias socioeconémicas de
precariedade. As circunstancias acreditaranse no informe social correspondente.

3.8.—Atoparse nunha situacion de emerxencia social pola valoracién técnica e ditame profesional do persoal técnico en
traballo social dos servizos sociais comunitarios municipais.

3.9. Presentar dificultades ou non disponer de recursos econémicos suficientes para dar resposta situaciéon de emer-
xencia existente. A estes efectos teranse en conta os limites econédmicos establecidos para cada tipo de axuda descritos
no artigo 6.

3.10 Cumprir os requisitos establecidos no artigo 13 da lei xeral de subvencions, agas no punto 2 €), non sendo
igualmente necesario o acreditamento de estar ao corrente coas obrigas da facenda municipal, tendo en conta a natureza
da subvencién concedida.

4. VALORACION DA SITUACION DE EMERXENCIA SOCIAL

Para a valoracion da situacion de emerxencia social terase en conta as seguintes dimensions ou areas:

a. AREA PERSOAL. Inclie os seguintes eidos: competencias cognitivas, instrumentais, habilidades sociais, axuste
psicosocial e nivel de informacién dos recursos existentes.

b. AREA CONVIVENCIAL e FAMILIAR. Inclde os seguintes eidos: existencia e calidade da rede de apoio familiar, rela-
cién convivencial, atencidén as persoas vulnerables (menores, persoas maiores, con discapacidade e en situacién
de dependencia). Situaciéns de vulnerabilidade e risco.

c. AREA SOCIOSANITARIA E AUTONOMIA. Inclie os seguintes eidos: o estado de saude, existencia de discapacidade
e de dependencia

d. AREA DE NECESIDADES PRIMARIAS. A cobertura das necesidade de vestido, alimentacion.

e. AREA DE FORMACION E CAPACIDADE PROFESIONAL. Inclde os seguintes eidos: a formacién académica, o grao de
empregabilidade, a experiencia laboral, e cualificacion.

f. AREA ECONOMICA. Inclie os seguintes eidos: situacién econémica, fontes de ingresos, regularidade e periodici-
dade dos mesmos, patrimonio e rendas, gastos e débedas por non pagamento, gastos basicos e extraordinarios,
gastos da vivenda, endebedamento e risco de perda de bens e outros (ingresos de economia mergullada ) e apoio
econémico de familiares.

g. AREA LABORAL: Inclie as seguintes cuestions: situacion laboral, ocupacion e condicions laborais, inactividade
laboral ou de desemprego.

h. AREA DE INCLUSION E PARTICIPACION SOCIAL. Inclie as seguintes cuestiéns: aceptacién social, relaciéns so-
ciais, redes informais e grao de participacion.

i. AREA DA VIVENDA. Inclue as seguintes cuestions: ubicacion e disponibilidade da vivenda, estabilidade do domici-
lio, condiciéns da habitabilidade e existencia de barreiras arquitecténicas, existencia e calidade do equipamento
e tipos de subministracions.

Ademais da valoracion reflectida no punto anterior teranse en conta os seguintes factores de vulnerabilidade e exclu-
sién, cando estes suponan especiais dificultades para a inclusién social:

. Persoas emigrantes retornadas

a
b. Persoas inmigrantes

o

. Persoas pertencentes a minorias étnicas
d. Familias monoparentais

e. Familias numerosas

f. Persoas afectadas por violencia doméstica
g. Mulleres en situacion de violencia de xénero

h. Persoas en proceso de rehabilitacion biopsicosocial, que participen nun programa de deshabituacién de subs-
tancias aditivas. Asi como aquelas que finalizaron recentemente o dito programa e se atopen nunha situacién de
vulnerabilidade social.

i. Persoas que procedan dunha institucion penitenciaria polo cumprimento dunha pena.

j. Persoa que procedan de institucions de proteccién o reeducacién de menores

k. Persoas con discapacidade reconecida

|. Persoas en situacién de dependencia

m.Persoas que exercen o estar en proceso de abandono da prostitucién

n. Persoas vitimas de explotacion sexual-laboral en redes de prostitucién o trata de persoas

0. Ser una persoa sen fogar ou residir nunha infravivenda

p. Ter a condicidén de persoa transexual ou estar en proceso de reasignacion sexual.

q. Calquera outro factor non previsto que xere una situacién de vulnerabilidade e exclusién social.
5.- AXUDAS: LIMITES DE RECURSOS E CONTIA
A contia estara determinada pola tipoloxia ou modalidade da axuda:
5.1) Axudas para as necesidades basicas: alimentacion, vestido, produtos de hixiene e coidados basicos das persoas.

Limite de recursos da unidade de convivencia independente: Para un fogar unipersoal establécese como limite
de recursos o0 70% IPREM mensual, incrementandose nun 20% polo primeiro membro adicional e un 10% polo
segundo membro adicional e sucesivos.

Contia e temporalidade: A contia maxima mensual sera igual ao 65% do IPREM mensual, incrementandose nun
20% polo primeiro membro adicional, e un 10% a partir do e segundo membro adicional e sucesivos.

A temporalidade maxima de percepcion desta axuda é de 3 meses.

Non se podera solicitar unha nova axuda polo mesmo concepto ata que transcorra un periodo minimo de 12
meses.

5.2) Axudas para pagos de alugueiro, fianza, desafiuzamento, cotas da comunidade e aquelas que pola valoracion técni-
ca se estime necesario no referente a conservacion do uso da vivenda.

Limite de recursos da unidade de convivencia independente: Para un fogar unipersoal establécese como limite de
recursos 0 90% do IPREM mensual, incrementandose nun 20% polo primeiro membro adicional e un 10% a partir
do segundo membro adicional e sucesivos.

Contia e temporalidade: A contia maxima mensual sera igual ao 100% do gasto solicitado ata un maximo do
importe correspondente a 4 mensualidades.

Non se podera solicitar unha nova axuda polo mesmo concepto ata que transcorra un periodo minimo de 18
meses.

5.3) Axudas para o pagamento de subministracions basicas da vivenda: auga, luz e gas., incluida a alta inicial ou ben a
producida despois dun corte dos subministros.

Limite de recursos da unidade de convivencia independente: Para un fogar unipersoal establécese como limite de
recursos 0 80% IPREM mensual, incrementandose nun 20% polo primeiro membro adicional e un 10% a partir do
segundo membro adicional e sucesivos.

Contia e temporalidade: Os gastos subvencionables seran do 100% do importe da subministracién ou do importe
da alta.

Poderase solicitar o pagamento de distintos subministros, pero en todo caso a contia maxima subvencionable sera do
200% do IPREM mensual

Non se podera solicitar unha nova axuda polo mesmo concepto ata que transcorra un periodo minimo de 12
meses.

5.4) Axudas para adquisicion de equipamento de primeira necesidade e mellora das condicions de habitabilidade da
vivenda habitual.

Limite de recursos da unidade de convivencia independente: Para un fogar unipersoal establécese como limite de
recursos 0 90% IPREM mensual, incrementandose nun 20% polo primeiro membro adicional e un 10% a partir do
segundo membro adicional e sucesivos.

Contia: A contia méaxima subvencionable serd do 500% do IPREM mensual.

Non se podera solicitar unha nova axuda polo mesmo concepto ata que transcorra un periodo minimo de 24
meses.

5.5) Axudas para a cobertura de gastos médico-sanitarios e farmacéuticos de caracter urxente e débedas ocasionadas
por este mesmo concepto.

Limite de recursos da unidade de convivencia independente: Para un fogar unipersoal establécese como limite de
recursos o 80% IPREM mensual, incrementandose nun 20% polo primeiro membro adicional e un 10% a partir do
segundo membro adicional e sucesivos.

Contia e temporalidade: A contia maxima subvencionable por este concepto sera do do 300% do IPREM mensual
nun periodo de 12 meses.

Non se podera solicitar unha nova axuda polo mesmo concepto ata que transcorro un periodo minimo de 12
meses.

5.6) Axuda para o pagamento dun lugar alternativo e temporal de aloxamento.

Limite de recursos da unidade de convivencia independente: Para un fogar unipersoal establécese como limite de
recursos o 110% do IPREM mensual, incrementandose nun 20% polo primeiro membro adicional e un 10% a partir
do segundo membro adicional e sucesivos.

Contia e temporalidade: A temporalidade maxima desta axuda sera de 3 meses. A contia maxima sera de 600%
do IPREM mensual.

A persoa debera achegar ata un maximo do 75% dos seus ingresos para sufragar o gasto solicitado, para o que
sera en conta a suUa situacion persoal, familiar e social e sempre coa valoracién técnica do persoal titulado en
Traballo Social. Todo isto debera reflectirse no informe social e proposta de resolucion.

Non se podera solicitar unha nova axuda polo mesmo concepto ata que transcorra un periodo minimo de 36
meses.

5.7) Axuda para a adquisicion de libros e material escolar da educacién non universitaria.

Limite de recursos da unidade de convivencia independente: Para un fogar unipersoal establécese como limite
de recursos 0 80% do IPREM mensual, incrementandose nun 20% polo primeiro membro adicional, , e un 10% a
partir do segundo membro adicional e sucesivos.

Contia: A contia maxima subvencionable sera por cada menor escolarizado 0 45 % do IPREM.

Non se podera solicitar unha nova axuda polo mesmo concepto ata que transcorra un periodo minimo de 12
meses.

5.8) Axuda economica derivada doutros gastos excepcionais derivados da cobertura de necesidades non recollidas nos
anteriores apartados.

Limite de recursos da unidade de convivencia independente: Para un fogar unipersoal establécese como limite de
recursos 110% do IPREM mensual, incrementandose nun 20% polo primeiro membro adicional e un 10% a partir
do segundo membro adicional e sucesivos.

Contia: A contia maxima subvencionable serda do 500% do IPREM mensual

En todo caso e con caracter xeral, as axudas tramitaranse por solicitante o unidade de convivencia por concepto
Unico e s6 con caracter excepcional poderan especificarse tres conceptos ou realizar tres solicitudes anuais por
diferentes conceptos. A suma do importe das axudas das que se poda beneficiar a persoa solicitante non podera
superar os 3000€ ao ano.

6.-COMPUTO DE RECURSOS ECONOMICOS DOS BENEFICIARIOS
Para determinar os recursos econémicos da unidade de convivencia terase en conta:

a) Ingresos: O total de ingresos que perciba no momento da solicitude a persoa solicitante e as que constittiian a uni-
dade de convivencia en concepto de rendas, pensions, retribuciéns, prestaciéns, axudas, subsidios e prestaciéns

de pago unico o por calquera outro concepto. Asi como as cantidades percibidas en concepto de rendemento de
capital mobiliario e inmobiliario, alugueiro ou similares, asi como o rendemento do patrimonio.

Descontarase da suma total dos ingresos o gasto derivado do uso da vivenda habitual en concepto de alugueiro
ou do préstamo hipotecario. A contia maxima que se pode restar aos ingresos por os ditos conceptos sera do
75% do IPREM mensual.

b) Bens patrimoniais, depdsitos bancarios, contas correntes ou de aforro:

Teran a consideracién de bens patrimoniais os bens mobles e inmobles sobre 0s que se posua dereito de propie-
dade, usufruto, posesion ou calquera outro, excepto a vivenda habitual. Sempre que polas suas caracteristicas,
valoracién, posibilidade de explotacién ou venda, indiquen a existencia de medios suficientes para a subsistencia
da unidade de convivencia.

A estes efectos utilizaranse os seguintes criterios de valoracion:
Para os bens inmobles empregarase o valor catastral.

Para os vehiculos, os valores fixados pola administracion competente para gravar a transmision de vehiculos
usados.

O valor de capital mobiliario sera o do saldo medio dos seis meses anteriores a formulacién da solicitude no caso
de contas ou depésitos, e no resto o seu valor ao final do trimestre natural anterior. O valor do capital inmobiliario
determinarase o do final do ano anterior.

Non se consideraran recursos econémicos a efectos do cémputo:
a) Os ingresos irregulares de escasa contia que unicamente resulten un complemento de supervivencia
b) Os ingresos de caracter finalista dirixidos a formacion regulada

¢) Os ingresos por asistencia a cursos de formacion non regrada sempre que pola sla natureza e menor contia
deduzase que s6 remuneran os gastos de asistencia ao curso ou incentivos a formacion.

d) As prestacions econémicas procedentes do reconecemento da situacién de dependencia

e) Calquera outra axuda de caracter finalista para a cobertura de necesidades basicas doutras entidades ou admi-
nistraciéns (ticket social eléctrico, axuda urxentes de tipo social para evitar os cortes de subministracion eléctrica
as persoas mais vulnerables, tarxeta benvida, etc.)

7.-PROCEDEMENTO.

De conformidade co disposto no artigo 22.2c) da Lei 38/2003 Xeral de Subvenciéns, as subvencidns previstas nestas
bases outorgaranse directamente cando se acrediten 0s requisitos sinalados nos artigos 4 e 5 desta bases. Una vez
aprobadas, xunto co orzamento do exercicio, estas bases seran publicadas integramente no Boletin Oficial da Provincia
permanecendo en vigor ata a suUa derrogacion ou modificacion expresa.

Igualmente, de conformidade co previsto no artigo 20.8 b) da Lei 38/2003 Xeral de Subvenciéns, en atencién a natu-
reza das subvencions previstas nas presentes bases e o respecto e salvagarda do honra, a intimidade persoal e familiar
das persoas fisicas beneficiarias, non sera obxecto de publicacion na Base Nacional de Subvenciéns as subvenciéns
concedidas e identidade dos beneficiarios ao abeiro das presentes bases.

7.1 Documentacion acreditativa

O procedemento iniciase mediante a solicitude, a través dunha instancia ao concello, segundo os anexos aprobados
pola Alcaldia-Presidencia, acompanada da seguinte documentacién en todo caso:

Orzamento dos gastos para os que se solicita a axuda.
Copia do DNI ou NIE ou Pasaporte da persoa solicitante
Copia do DNI ou NIE ou Pasaporte das persoas que integran a unidade familiar

Copia do libro de familia, s6 no caso de menores integrantes da unidade familiar sen DNI.

o N PE

Certificado de empadroamento no que se acredite un tempo minimo de seis meses (excepto casos especiais
sinalados).

Certificado de convivencia.

No caso de persoas con discapacidade, ou en situaciéon de dependencia a copia do certificado de discapacidade
e/ou da situacién de dependencia.

8. Nos casos de maltrato, violencia doméstica ou de xénero terase que presentar a documentacion que acredite a
dita situacion (copia da denuncia correspondente, da orde da proteccidon, da sentencia xudicial ou informe dun
centro acreditado de atencién a muller).

9. No caso de separacion ou divorcio debera presentar a documentacion acreditativa da dita situacién e da pensions
alimenticias e compensatorias no seu caso

10. Xustificantes dos gastos da vivenda: fotocopia do contrato de alugueiro, fotocopia dos recibos do alugueiro ou
xustificante do préstamo hipotecario. No caso de vivendas compartidas ou pensiéns a declaracién da persoa
propietaria do custe do cuarto.

11. Informe emitido polo persoal facultativo do Servizo Galego de Saude nos casos nos que se solicite unha axuda
que tefia que ver coa salde da persoa beneficiaria ou coa persoa menor de idade ao seu cargo.

12. No caso de solicitar unha axuda para o tratamento farmacoléxico debera achegar o documento da prescricion
médica e a documentacion acreditativa da farmacia do custe do produto.

13. Xustificantes dos ingresos da unidade familiar:

Certificado expedido pola Axencia Estatal de Administracion Tributaria de Nivel de Renda do Ultimo exercicio fiscal
disponible de cada un dos membros da unidade familiar, ou no caso que no se estivese obrigado a presentar a
declaracion do IRPF segundo a normativa correspondente, certificado de imputaciéns de renda declarados por
terceiros expedido pola mesma Axencia. Os certificados achegados non poderan ter una antigliidade maior de un
mes dende a data de presentacion da solicitude. Alternativamente poderase substituir mediante autorizacién ao
concello de Oroso para obter os devanditos datos via telematica.

No caso de persoas en situacion de desemprego, tarxeta de demanda de emprego e certificado das prestacions
por desemprego ou no seu defecto o certificado negativo das ditas prestacions emitido por la oficina do SEPE.

Certificado de vida laboral emitido pola Tesoureria Xeral da Seguridade Social, so no caso de persoas en idade
laboral.

Fotocopia do contrato de traballo e as tres ultimas néminas, dos que realicen unha actividade laboral.

Certificado das prestacidns ou pensions do ano en curso e importes que figuran no Rexistro de Prestacions
Sociais Publicas da persoa solicitante e das persoas que integran a unidade familiar.

Extracto dos movementos de todas as contas bancarias das que sexan titulares calquera das persoas que inte-
gran a unidade familiar, que incldan os 12 meses anteriores a solicitude

Certificado do banco, que acredite os rendementos efectivos xerados polo capital mobiliario de ano anterior dos
maiores de 18 anos.

Certificacion da titularidade de bens inmobles, da persoa solicitante e persoas da unidade de convivencia.

Documentacion acreditativa da titularidade de vehiculos da persoa solicitante, e das persoas da unidade de
convivencia.

p) Documento de domiciliacién bancaria, certificado da entidade bancaria onde consten os datos do titular da axuda
(si € un pago directo), ou factura da persoa provedora (si € un pago indirecto).

q) Outros documentos especificos segundo as circunstancias da necesidade.

r) Calquera outra documentacién que para a correcta valoracién da solicitude lle poda ser requirida durante a
tramitacion.

7.2.-Forma, lugar e prazo de presentacion das solicitudes.

a) A solicitude, acompanada da documentacién acreditativa presentarase no rexistro de entrada do Concello para o
seu traslado ao departamento municipal de servizos sociais.

b) Unha vez recibida a solicitude requirirase no seu caso a persoa interesada para que proceda a subsanacién do
erros ou para a achega da documentacion necesaria nun prazo de 15 dias, apercibindolle que no caso contrario
se lle tera por desistida sua peticion, procedéndose ao arquivo do expediente.

c) O persoal técnico en traballo social dos servizos sociais comunitarios procedera a comprobar as circunstancias
familiares, sociais e econémicas da persoa interesada para a realizacién do informe social, que incluira as valora-
ciéns cualitativas (entrevistas, visitas...) e cuantitativas (comprobacion dos requisitos econémicos)

d) O Departamento Municipal de Servizos Sociais elaborara a oportuna proposta sobre a procedencia de conceder
ou denegar a axuda solicitada.

O prazo de presentacidén de solicitudes permanecera aberto durante todo o ano.7.3.-Resolucions e notificacion as
persoas interesadas.

Unha vez completado o expediente, previa a fiscalizacion da Intervencién e acreditacion de existencia de crédito, eleva-
rase a Alcaldia a solicitude coa documentacién adxunta e o informe social. O dito informe social acreditara a urxencia da
axuda solicitada coa valoracién técnica, para que se emita a resolucion.

En todo caso a axuda concederase en funcién do crédito orzamentario disponible.
Na resolucion quedaran reflectidos os seguintes extremos:

- ldentificacién da persoa beneficiaria

- Concepto para o que se concede a axuda

- Contia da axuda concedida

- Forma de pago

+ Duracion méxima da axuda

Notificarase a persoa interesada a resolucién adoptada nun prazo maximo dun mes, transcorrido o dito prazo sen que
se producira unha resolucién expresa poderase entender desestimada a solicitude por silencio administrativo.

De maneira excepcional, podera ditarse unha resolucién provisional, cando concorran unhas circunstancias graves,
extraordinarias ou urxentes que asi o aconsellen, ata que sexa completado o expediente, cunha certificacion previa de
crédito orzamentario.

7.4.-Forma de pago.
A forma de pago da axuda concedida determinarase na resolucion, podendo ser:

- En metalico, directo ou indirecto. No primeiro caso sera a favor da persoa solicitante da axuda, por medio dunha
transferencia bancaria. No segundo caso, de xeito indirecto sera a favor da persoa provedora, tras a comprobacion
da factura correspondente, en cuxo caso a persoa perceptora da axuda debera asinar unha declaracion xurada
facendo constar a cesién do pago a favor da persoa provedora.

- En especie: cando a xuizo dos servizos sociais a entrega do difieiro non sexa axeitado, as axudas xestionadas de
forma puntual polo concepto solicitado (alimentos, medicamentos, ou outras) serdn subministradas directamente
pola empresa subministradora designada polo concello. A estes efectos, a persoa beneficiaria acudira ao Departa-
mento de Servizos Sociais a recoller a autorizacion que lle permita acudir 8 empresa subministradora. A dita empresa
debera presentar no Concello esta autorizacion, xunto coa factura para poder abonarselle a contia da axuda.

8.-XUSTIFICACION DAS SUBVENCIONS.

a) Pagamento en metalico.

1. Con caracter xeral, a xustificacion das cantidades subvencionadas farase de forma previa ao pagamento mediante
0s seguintes medios:

- Factura con todos os requisitos regulamentarios.

- Contrato ou documento probatorio da prestacion no caso de servizos prestados polas persoas ou entidades non
obrigadas a facturar.

En todo caso, deberan quedar de manifesto os seguintes extremos:
- Nome ou razén social e NIF da persoa provedora ou prestadora de servizos.
- Nome e NIF da persoa perceptora da prestacion, que debera ser obrigatoriamente o perceptor de la subvencion.
- Contia do importe do subministro ou servizo, cos impostos incluidos.
- Concepto do subministro ou prestacion de servizos.
- Data ou periodo de entrega do subministro ou prestacion do servizo.

2. Excepcionalmente, a xustificacion podera ser posterior a percepcion do pagamento cando concorran circunstancias
graves ou urxentes que aparezan reflectidas no informe técnico. Neste caso, a persoa beneficiaria xustificara a axuda ante
o concello nun prazo maximo dun mes dende a recepcion do importe.

b) Pagamento en especie.

A persoa perceptora da subvencion estara obrigado a sinatura do recibin das autorizaciéns ou vales necesarios para a
retirada dos produtos subvencionados, asi como a entrega @ empresa subministradora designada polo Concello dos vales
contra a entrega dos produtos.

En todo caso, transcorridos seis meses dende a concesion da subvencion sen que se xustifique, entenderase caducada
e anularase, agas a concesion rogada de prérroga, outorgada unicamente para casos excepcionais.

9.-INSPECCION E CONTROL

O concello podera realizar as comprobaciéns que estime oportunas respecto das actividades subvencionadas e tera
acceso a toda a documentacion xustificativa, asi como a requirir as persoas beneficiarias nos termos que precise, todo iso
de conformidade co disposto no titulo Ill da Lei 38/2003.

10.-OBRIGACIONS DAS PERSOAS INTERESADAS
As persoas solicitantes destas axudas estan obrigadas a:

1. Comunicar ao Departamento Municipal de servizos Sociais todas aquelas variaciéons producidas na suda situacion
socio familiar, que podan modificar as circunstancias que motivaron a solicitude.

2. Destinar a cantidade percibida para os fins para 0s que se concedeu.

3. Permitir e facilitar a actuacion dos servizos sociais para avaliar a sua situacién socio-familiar e comprobar a aplica-
cién da axuda a finalidade para que se concedeu.

4. Reintegrar os importes concedidos cando non se destinen aos fins para que se concederon.
11.-EXTINCION.

Seran causas de extinciéon da axuda concedida:

. Falseamento ou ocultacién de datos para obter ou conservar o dereito & axuda.

. Desaparicion das circunstancias que deron orixe a stia concesion.

. Baixa do padrén municipal.

. A non presentacién das facturas que deron lugar & axuda concedida.

. Cumprimento do prazo de duracién da prestacién econémica.

o o~ W N P

. Falecemento da persoa beneficiaria
12.-INFRACCIONS E SANCIONS.
O réxime de infraccions e sancions sera o establecido no titulo IV da Lei 38/2003.

O incumprimento parcial ou total das condicions establecidas, a desviacién da subvencién para actividades ou concep-
tos non estimados no proceso de tramitacion e resolucién, ou incumprimento da obrigacién da xustificacion, a duplicidade
de subvenciones para un mesmo programa, sempre que non sexan complementarias con cargo a créditos doutras adminis-
traciéns publicas, constituirdn causa determinante para a revogacion da subvencion concedida, coa conseguinte devolucion
dos créditos obtidos.

Igualmente, o falseamento ou ocupacién dos datos esixidos nas correspondentes convocatorias, asi como a aplicacion
da prestacion a fins distintos dos previstos, dara lugar & cancelacion da subvencién e a obrigacion do reintegro das canti-
dades recibidas.

As cantidades a reintegrar teran a consideracién de créditos de dereito publico, resultando de aplicacion para o seu
cobro o previsto no Regulamento Xeral de Recadacion.

En Oroso a 15 de febreiro de 2023
Firmado, Luis Rey Villaverde, Alcalde-Presidente

2023/1089

Pagina9 /9

Nimero de anuncio 2023/1089



	_Hlk127343324

		2023-02-20T13:06:54+0100
	SELO ELECTRONICO DO BOLETIN OFICIAL DA PROVINCIA DA CORUÑA


	



